
BENGKEL PELAN STRATEGIK BANTU PERANCANGAN TAHUNAN OYAGSB

UUM ONLINE: Pulau Pinang - Seramai 30 staf akademik dan pentadbiran telah
mengikuti Bengkel Pelan Strategik (2019-2021) Othman Yeop Abdullah Graduate School of
Business (OYAGSB) selama tiga hari di Hotel Mercure Penang Beach, baru-baru ini.

Dekan OYAGSB, Prof. Dr. Shahizan Hassan berkata, Bengkel Pelan Strategik OYAGSB
merupakan salah satu usaha untuk memperkasakan tadbir urus organisasi dan pembudayaan
nilai-nilai murni ke arah kecemerlangan OYAGSB serta memantapkan lagi peranan OYAGSB
dalam hala tuju universiti.

“Bengkel ini juga boleh dijadikan satu platform bagi sesi sumbang saran dan perincangan
khususnya mengenai aspek memantapkan lagi hala tuju organisasi serta merangka pelan
strategik tiga tahun (2019-2021) untuk mencapai sasaran Key Performance Index (KPI) yang
telah ditetapkan oleh Universiti,” katanya.

Pada bengkel itu, peserta membentuk empat kumpulan mengikut bidang masing-masing iaitu
Penyelidikan, Penerbitan & Konsultasi; Akademik, Pengantarabangsaan, Akreditasi Dan

Promosi; Perkhidmatan kepada Pemegang Taruh (Stakeholders) dan Seminar, Latihan dan
Kelestarian Kewangan.

Bengkel yang berakhir pada 20 September itu turut menyemak dan menilai semula visi, misi,
tagline, core values dan objektif strategi serta menyemak semula kurikulum program Doktor
Pengurusan Perniagaan (DBA) dan Doktor Pengurusan (D.Mgmt).

